Cerdd ar ddull ymddiddan rhwng y cardotyn a’r cybydd, i’w chanu bob yn ail bennill ar Gonsêt Gwŷr Dyfi.

1.
Y Cardotyn
Y meister goludog ardderchog ei ddawn,

Y chwi sy a’ch bywolieth mawr lunieth mor lawn,
A minne yn dylodedd anweddedd yn wir;
I ofyn eich cerdod rwy’n dyfod ar dir.
2.
Y Cybydd
Pwy sy’n drwg leisio neu dremio yn drws?

Gwybydd o ddifri’ yr haeddi di’r hws;

Mae llawer o’th ddeilied yn cerdded pob cwm;

Rwyt tithe wrth hir grefu’n rhyw lwgu’n bur lwm.

3.
Y Cardotyn
Mae’r flwyddyn y leni mewn difri’ yn bur dost

A llawer yn diodde’ a’u penne wrth y post

Yn llwydion eu gruddie ac yn dene bob dydd

A’u plantas mewn llymdra (mi brofa’) yn brudd.

4.
Y Cybydd
Pobol ddiddaioni ydy’r rheini bob rhan:

Rhai’n bwyta, rhai’n yfed pob llymed yn llan;

Rhai’n cymryd tobaco a llowcio ym mhob lle

A gwragedd y cyde yn un tyrre efo’u te.

5.
Y Cardotyn
Ni chaiff tylawd heddiw fawr gwrw yn ddi-gudd,

Ni ’nillan yn unlle mo’r dime yn y dydd;

Rwyf fi mewn anhunedd, mae’n rhyfedd, mewn rhwyd

Yn cerdded yn ddygyn i ’mofyn fy mwyd.

6.
Y Cybydd
Gwell gennych gerdded, er tynned eich taith,
Na myned at undyn i ’mofyn am waith;

Diogi sy’n witsio ac yn rhwydo pob rhai

I ’mofyn am gerdod sy’n dyfod i dai.

7.
Y Cardotyn
Ni fedda-i mo’r iechyd i ymyrryd am waith

A hyn ers chwe mlynedd, naws oeredd, neu saith;

Mae f’esgyrn drylliedig i yn ysig yn awr,

Os pery’r byd yma ni fyddaf fi fawr.

8.
Y Cybydd
O! petaet ti yn marw’n deg loyw o ryw glwy’

Yn lle bod yn pwyso neu’n blino dy blwy’!

O eisie i ti ystyrio a gweithio fel gŵr

Y collest di dy iechyd, naws hyfryd, yn siŵr.

9.
Y Cardotyn
Gall Duw eich rhoi chwithe a’i rinwedde yr un wawr

Yn glafedd dan glefyd mawr funud mor fawr

Heb allu mo’r symud gan benyd yn bwys;

Mae Crist yn bur effro pan ddigio fo yn ddwys.

10.
Y Cybydd
Y fi sy’n cael fy iechyd bob ennyd bob awr

Wrth balu ac wrth geibio a llywio pob llawr;

Am fod mor ymdrawus, mae’n foddus y fael,

Mae f’arian yn dyrre mewn code i mi i’w cael.

11.
Y Cardotyn
Y neb sy’n rhoi llawen elusen o’i law

Bendithion yr Arglwydd yn ddedwydd a ddaw;

Fe’i tâl yn ddyblygion, da lawnion di-loes,

I’r dynion Cristnogol yn rhadol a’i rhoes.

12.
Y Cybydd
Mi alla’ roi’r cwbwl o ran trwbwl yr un tro

Tra byddo fegeried yn cerdded o’u co’;

Os gwrando ar dylodion, mae’n eirwon eu n(d,

O’m cwmpas i byddan’, fe lenwan’ y wlad.

13.
Y Cardotyn
Nid ydyw fawr bleser, y tyner ŵr teg,

I’r gwan mo’r ymsymud neu agoryd ei geg;

Gan un os ceir tamed, rwy’n gweled y gwaith,

Rwy’n siŵr y cawn wedi gryn surni gan saith.

14.
Y Cybydd
Gweithio (’ch holl egni er daioni i bob dyn

A ddyle’r llumanod yn barod bob un,

Nid gwaetio hyd y dryse yn llafne o bob lliw

Yr un fath â’r barcutan yn gyfan am gyw.

15.
Y Cardotyn
Pa waith a wna gwragedd hoff lwyredd a phlant

Heb feddu na chosyn na ’menyn i’w mant?

Hel bara dan gwynfan, mor rhwyddlan yr ân’,
Ac oerfel o’i blegid a gofid a gân’.

16.
Y Cybydd
Gwasanaethu ddylasen’ yn llawen mewn lle,

Nid myned bob hampar dan drydar i dre’;

Wrth ymlid twmpathe, a’u tine yn llawn tân,
Hepilio yn un polion yn union a wnân’.

17.
Y Cardotyn
Duw sydd yn ordeinio hepilio ym mhob iad,

Efe ddwedodd, “Ffrwythwch neu lenwch y wlad”;

Nid ar law gwragedd na bonedd y byd

Mae ordeinio hiliogeth mawr heleth o hyd.

18.
Y Cybydd
Fe wnaethoch ei orchmynion yn rhadlon a rhydd:

Hel plant ar eich hole yn dyrre bob dydd;

Cewch weled pob llances neu ddynes yn ddwy,

Hogennod o’r gwanna’ sy’n planta ar y plwy’.

19.
Y Cardotyn
Ow! byddwch drugarog a rhywiog, ŵr hael,

Cyd-ddygwch yn ddiwyd ( gwendid y gwael,

Sef mame plant bychen, rai truen bob tro,

Sy’n cerdded i’ch annedd, awch bruddedd, a’ch bro.

20.
Y Cybydd
Gwedi drwg leisio ac udo bob gair,
O! merciwch eu brithed a’u ffeindied mewn ffair,

A’r cwbwl o’u marchnad mor drwyad yn dre’

Fydd chwarter o snisyn a difyn o de.

21.
Y Cardotyn
Ow! iwsiwch gydwybod am gerdod yn gu,

Rwyf fi yn diodde’ llymder, a llawer o’m llu;

Ni fuaswn-i ’n tario neu’n cwyno ddim cyd

Ond brinned trwy’r flwyddyn yw’r enllyn a’r ŷd.

22.
Y Cybydd
Dos ymaith yn fuan, hen glipan di-glod;

Petai fo saith brinnach neu fyrrach ei fod!

Ni theimlest un munud na chlefyd na chlwy’;

Dos ymaith, myn Andras, a’th blantas i’th blwy’.

23.
Y Cardotyn
Caled yw calon cybyddion y byd,

Ystyriwch yn rhywfodd pwy roddodd yr ŷd;

Duw sydd i’w fendithio a’i ordeinio fo ar dwyn,

Ei roi ddylech chwithe, wir fodde, er ei fwyn.

24.
Y Cybydd
Y fi sy’n ystyrio amdano bob dydd,

Â chwys yn fy llyged byw’n galed heb gudd,

Nid fel y beger sy’n dyner ar dwyn

A snisin yn rhaffe neu’n droee wrth ei drwyn.

25.
Y Cardotyn
Ail wyt i Ddeifas, ŵr diras, ar daith,

Yn uffern y byddi yn gweiddi am y gwaith;

Yn lle porthi Lasarus gysurus ei sŵn

Y bwyd a weddillodd fe’i cafodd y cŵn.

26.
Y Cybydd
Na siarad mo’th graster, hen feger, ( m’fi,

I grugo fy nghalon dwys dirion doist ti;

Os oes arnat benyd na chlefyd na chlwy’

Dos ymaith oddi yma a bloeddia am dy blwy’.

27.
Y Cardotyn
Mae’r cybydd ag awydd mawr beunydd i’r byd;

Ni phery, ’r gŵr mawrddoeth, y cyfoeth ddim cyd;

Pan ddarffo iddo ’madel o’i gornel ag a

Fe fydd yn dylotach neu lymach ei le. 

Cerdd, ar ddull Ymddiddan rhwng Cerdotyn a’r Cybydd; i’w chanu bob yn ail Pennill, ar, Gonsêt Gwyr Dyvi.

1.
Cerdotyn

Y Meister goludog ardderchog ei ddawn,

Y chwi sy a’ch bywioliaeth mawr lunniaeth mor lawn;

A minne’n dylodedd anweddedd yn wîr,

I ofyn eich Cerdod rwi’n dyfod ar dîr,
2.
Cybydd

Pwy sy’n drwg leisio neu dremio yn y Drŵs,

Gwybydd o ddifri yr heuddi di’r Hŵs;

Mae llawer o’th ddeiliad yn cerdded pob cwm,

’Rwyt tithe wrth hîr grefu’n rhyw lwgu pur lwm.

3.
Cerdot.

Mae’r Flwyddyn y leni mewn difri’n bur dost,

A llawer yn diodde a’u Penne wrth y Post;

Yn llwydion eu Gruddie ag yn dene bob Dydd,

A’u plantas mewn Llymdra, mi brofa fi’n brudd.

4.
Cybydd

Pobl ddi ddaioni ydi rheini bob rhan,

Rhai’n bwyta rhai’n yfed pob llymed yn llan;

Rhai’n cymryd Tobacco, a llowcio ymhob lle,

A Gwragedd y Cyde yn un Tyrre efo eu Tea.

5.
Cerdot.

Ni cheiff tylawd heddyw fawr gwrw’n ddi gudd,

Ni’nillan yn unlle mo’r Dimme yn y Dydd;

’Rwy fi mewn anhunedd mann rhyfedd mewn rhwyd,

Yn cerdded yn ddygun i ’mofyn fy mwyd.

6.
Cybydd

Gwell gennych gerdded er tynned eich taith,

Na myned at undyn i ’mofyn am Waith;

Diogi sy’n witchio ag yn rhwydo pob rhai,

I ’mofyn am Gerdod sy’n dyfod i Dai.

7. 
Cerd.

Ni fedda i mor Iechyd i ymyrryd am Waith,

A hyn er’s chwe mlynedd naws oeredd neu saith;

Mae f’Esgyrn drylliedig i’n ysig yn awr,

Os peru’r Byd yma, ni fydda fi fawr.

8.
Cyb.

O pettit ti marw’n deg loyw o ryw Glwy,

Yn lle bod yn pwyso neu’n blino dy Blwy;

O eisie iti ystyrio a gweithio fel Gŵr,

Y collest di d’Iechyd naws hyfryd yn siwr.

9.
Cer.

Gall Duw eich rhoi chwithe a’i rinwedde yr un wawr,

Yn glafedd dan Glefyd mawr funud mor fawr;

Heb allu mor symud gan Benyd yn bwys,

Mae Crist yn bur effro pan ddigion fo’n ddwys.

10.
Cyb.

Y fi sy’n cael f’Iechyd bob Ennyd bob Awr,

Wrth balu ag wrth geibio a llowio pob llawr;

Am fod mor ymdrawys mae’n foddus y fael,

Mae f’Arian yn Dyrre mewn Code i mi iw cael.

11.
Cer.

Y neb sy’n rhoi llawen Elusen o’i Law,

Bendithion yr Arglwydd yn ddedwydd a ddaw;

Fe i tâl yn ddyblygion da lawnion di loes,

I’r Dynion crist’nogol yn rhadol a’i rhoes.

12.
Cyb.

Mi alla roi’r cwbwl o ran trwbwl yr un tro,

Tra botho Fegeried yn cerdded o’u co;

Os gwrando ar Dylodion mae’n eirwon eu Nâd,

O’m cwmpas i byddan, fe lenwan y Wlâd.

13.
Cer.

Nid ydiw fawr Bleser, y tyner Wr têg,

I’r gwan mor ymsymud neu agoryd ei Gêg;

Gan un os ceir Tamed, ’rwi’n gweled y Gwaith,

Yr wi’n siwr y cawn wedi gryn Surni gan saith.

14.
Cyb.

Gweithio a’ch holl Egni, er Daioni bob Dŷn,

A ddylau’r Llymanod yn barod bob un,

Nid gwaetio hyd y Dryse yn llafne o bob Lliw;

Yr un fath ar Barcutan yn gyfan am Giw.

15.
Cer.

Pa Waith a wna Gwragedd hoff lwyredd a Phlant

Heb feddu na Chosyn na Menyn i’w Mant;

Hel bara dan Gwynfan mor rwyddlan yr ân,

Ag Oerfel o’i blegid a Gofid a gân.

16.
Cyb.

Gwasanaethu ddylasen yn llawen mewn lle,

Nid myned bob Hampar dan drydar i Dre;

Wrth ymlid Twmpathe a’i Tine’n llawn Tân,

Hepilio yn un Polion yn union a wnân.

17.
Cer.

Duw sydd yn ordeinio hepilio ymhob I Hâd,

Efe dd’wedodd, “ffrwythwch neu lenwch y Wlâd;”

Nid ar Law Gwragedd na Bonedd y Byd,

Mae ordeinio Hiliogaeth mawr Helaeth o hŷd,

18.
Cyb.

Fe wnaethoch ei Orchmynnion yn rhadlon a rhydd,

Hel Plant ar eich ole yn Dyrre bob Dydd;

Cewch weled pob Llangces neu Ddynes yn ddwy,

Hogenod o’r gwanna sy’n planta ar y Plwy.

19.
Cer.

Ow byddwch drugarog a rhywiog, Wr hael,

Cyd-ddygwch yn ddiwid a Gwendid y gwael;

Sef Mammau Plant bychen rai truain bob tro,

Sy’n cerdded eich annedd awch bruddedd a’ch bro.

20.
Cyb.

Gwedi drwg leisio ag udo bob Gair,

O merciwch eu brithed a’u ffeindied mewn Ffair;

A’r cwbwl o’u Marchnad mor drwiad yn Dre,

Fydd chwarter o Snisin, a Difin o Dea.

21.
Cer.

Ow iwsiwch Gydwybod am Gerdod yn gu,

Yr wy fi’n diodde Llymder a llawer o’m Llu;

Ni faswn i’n tarrio neu’n cwyno ddim cŷd,

Ond brined trwy’r Flwyddyn i’w r Enllyn ar Yd.

22.
Cyb.

Dôs ymaith yn fuan, hen Glippan di-glod,

Py dae fo saith brinnach neu fyrrach i fod;

Ni theimlest un Munud na Chlefyd na Chlwy,

Dôs ymaith myn Adras a’th Blantas i’th Blwy.

23.
Cer.

Caled yw calon cybyddion y Bŷd,

Ystyriwch yn rhyw fodd pwy roddodd yr Yd;

Duw sydd yw fendithio a’i ordeinio fo ar Dwyn,

I rhoi ddylae chwithe, wîr fodde er ei fwyn.

24.
Cyb.

Y fi sy’n ystyrio am dano bob Dŷdd,

A chwys yn fy Llygaid, byw’n galed heb gudd,

Ni fel y Beger sy’n dyner ar Dwyn,

A Snisin yn Rhaffe neu’n Droye wrth ei Drwŷn.

25.
Cer.

Ail wyt i Ddifas, Wr di-ras ar Daith,

Yn Uffern y byddi yn gweiddi am y Gwaith,

Yn lle porthi Lazarus, gysurus ei Sŵn,

Y Bwyd a weddillodd fe i cafodd y Cŵn.

26.
Cyb.

Na siarad mo’th Graster, hên Feger am’ fi,

I grugo fy Nghalon, Dwys dirion, does ti;

Os oes arnat Benyd na Chlefyd na Chlwy,

Dos ymaith oddi yma, a bloddia am dy Blwy.

27.
Cer.

Mae’r Cybydd ag Awydd mawr beunydd i’r Bŷd,

Ni pheru’r Gwr mawr-ddoeth y Cyfoeth ddim cŷd,

Pan ddarffo iddo ’madel oi Gornel ag ê,

Fo fydd yn dylottach, neu lymach ei Le. 

Hugh Jones, o Langwm, a’i cant

Y testun

Argraffwyd yng Nghaer gan Thomas Huxley (fl. 1765–88) tros William Roberts. Gwelir y dyddiad 1767 mewn print ar yr wynebddalen.

